
Hafnarfirði, 1. apríl 2022 

Tilboð í DigiRehab áskrift, þjálfun og ráðgjöf 

DigiRehab er dönsk velferðartækni sem sveitarfélög í Danmörku hafa notað með eftirtektarverðum 

árangri í heimaþjónustu aldraðra.  Í Danmörku hafa yfir 4500 heimaþjónustustarfsmenn fengið þjálfun 

í kerfinu og yfir 9500 aldraðir hafið þjálfun.  Markmið DigiRehab er að bæta lífsgæði aldraðra og draga 

úr kostnaði við heimaþjónustu með því að styrkja veikburða einstaklinga á eigin heimili með 

einstaklingsmiðuðu æfingakerfi á aðeins 12 vikum.  Sóltún öldrunarþjónusta ehf, sem rekur Sóltún 

Heima og Sólvang hjúkrunarheimili, er með umboð fyrir kerfið og það er á íslensku.  Kerfið er notað á 

vef og virkar bæði í Android og Apple spjaldtölvum, farsímum og auðvitað tölvum.  Kerfið uppfyllir lög 

um vinnslu persónuupplýsinga. 

Sóltún öldrunarþjónusta ehf (SÖ) gerir Hafnarfjarðarbæ eftirfarandi tilboð í 12 vikna áskrift að  

velferðartækninni DigiRehab fyrir 15 skjólstæðinga, ásamt þjálfun starfsmanna, ráðgjöf og stuðning: 

1. Stofnverð vegna undirbúningsnámskeiðs í 6 klst (1 dagur) fyrir 1-5 stjórnendur hjá 

sveitarfélaginu í einu þar sem farið er yfir hugmyndafræði DigiRehab og virkni í kerfinu með 

áherslu á stjórnendaviðmótið 150.000 kr. 

2. Þjálfun 3-5 heimaþjónustustarfsmanna sveitarfélagsins (hálfur dagur) 190.000 kr.  

3. Verð á mánuði fyrir áskrift að kerfinu per skjólstæðing 16.100 kr.  eða 48.300 kr. fyrir 12 vikur.  

(724.500 kr alls á 12 vikum fyrir 15 skjólstæðinga). 

Innifalið í verði er stuðningur og síma/tölvupóstsráðgjöf til starfsmanna sveitarfélagsins á meðan 

samningurinn varir.  

Starfsmenn sveitarfélagsins fá fræðslu og leiðbeina svo skjólstæðingum sveitarfélagsins.   

Að lokinni innleiðingu (verðliður 1 og 2), þá munu starfsmenn sveitarfélagsins þjálfa 15 skjólstæðinga í 

12 vikur.  Ef Hafnarfjarðarkaupstaður óskar eftir að halda áfram þjálfun til valdra aldraðra, þá gildir 

verðliður 3 (12 vikur í senn).  Til dæmis má nefna að hefur Kópavogsbær hefur keypt (að lokinni 

innleiðingu) tvisvar á ári verðlið 3 fyrir 15 samtíma skjólstæðinga, uþb 1440 þús á ári eftir stofnkostnað 

(vor og haust). 

Heildarverð fyrir áskrift fyrir 15 skjólstæðinga í 12 vikur, þjálfun starfsmanna og 1-5 

stjórnendur er  1.064.500 kr.  án vsk. 

Hvað þarf sveitarfélagið að leggja til? 

Sveitarfélagið þarf að eiga spjaldtölvu með 4G áskrift fyrir hvern starfsmann í heimahreyfingu og 4G 

áskrift fer eftir gagnamagni.  Engar menntunarkröfur eru gerðar til starfsmanna sem leiðbeina við 

DigiRehab, áhugi og metnaður er eina sem þarf.  Gera skal ráð fyrir styrktarþjálfun tvisvar í viku í 20 

mínútur í senn í 12 vikur.  Ýmsar útfærslur hafa verið prófaðar varðandi framkvæmd þjálfunarinnar, 

sum sveitarfélög eru með sérstaka starfsmenn sem sinna þessu eingöngu, önnur leiðbeina við 

þjálfunina í innlitum með öðrum verkþættum. 

Fyrir hverja? 

Mælt er með því að bjóða skjólstæðingum sveitarfélagsins sem fá aðstoð frá heimaþjónustunni eða 

eru líklegir til að þurfa meiri aðstoð áður en langt um líður og eru ekki í annarri þjálfun, t.d. hjá Janusi, 

eru of veikburða til að komast í það úrræði.  Kerfið sjálft gefur til kynna hvort að viðkomandi hentar 

fyrir þessa þjálfun í fyrstu skimunni.  Einstaklingar sem nota hjálpartæki eins og upphækkun á WC, 

göngugrindur, aðstoð við böðun og eiga erfitt með gang eða standa upp eru sérstaklega líklegir til að 

finna mun á styrktarþjálfuninni.  Algengt er að viðkomandi fer að finna mun á þriðju viku.  Þjálfunin er 

í senn félagsleg og getur dregið félagslegri einangrun um leið og hún styrkir vöðva sem dregur úr þörf 

fyrir aðstoð annarra við athafnir í daglegu lífi. 

Ef frekari upplýsinga er óskað, vinsamlegast hafið samband við viðkomandi. 

Tilboðið gildir til 15. maí 2022.   

Virðingarfyllst, 

Halla Thoroddsen 

